
fanlari doktori, professor, Samarqand davlat chet 

fanlar doktori, professor v.b., Jahon iqtisodiyoti va 

doktori, professor, O‘zbekiston Respublikasi Jamoat 

Xayitov Xushvaqt Saparbayevich – yuridik fanlar 
doktori, professor, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Asadov Shavkat G‘aybullayevich – yuridik fanlar 
doktori, dotsent, O‘zbekiston Respublikasi 
Prezidenti huzuridagi Davlat siyosati va boshqaruvi 
akademiyasi; 

Ergashev Ikrom Abdurasulovich – yuridik fanlari 
doktori, professor, Toshkent davlat yuridik 
universiteti; 

Utemuratov Maxmut Ajimuratovich – yuridik fanlar 
nomzodi, professor, Toshkent davlat yuridik 
universiteti; 

Saydullayev Shaxzod Alixanovich – yuridik fanlar 
nomzodi, professor, Toshkent davlat yuridik 
universiteti; 

Hakimov Komil Baxtiyarovich – yuridik fanlar 
doktori, dotsent, Toshkent davlat yuridik 
universiteti; 

Yusupov Sardorbek Baxodirovich – yuridik fanlar 
doktori, professor, Toshkent davlat yuridik 
universiteti; 

Amirov Zafar Aktamovich – yuridik fanlar doktori 
(PhD), O‘zbekiston Respublikasi Sudyalar oliy 

kengashi huzuridagi Sudyalar oliy maktabi; 

Jo‘rayev Sherzod Yuldashevich – yuridik fanlar 
nomzodi, dotsent, Toshkent davlat yuridik 
universiteti; 

Babadjanov Atabek Davronbekovich – yuridik fanlar 
nomzodi, professor, Toshkent davlat yuridik 
universiteti; 

Normatov Bekzod Akrom o‘g‘li — yuridik fanlar 
bo‘yicha falsafa doktori, Toshkent davlat yuridik 
universiteti; 

Rahmatov Elyor Jumaboyevich — yuridik fanlar 
nomzodi, Toshkent davlat yuridik universiteti; 

Xashimova Dildarxon Urinboyevna – pedagogika 

Ibragimova Gulnora Xavazmatovna – pedagogika 
fanlari doktori, professor, Toshkent davlat 
iqtisodiyot universiteti; 

Zakirova Feruza Maxmudovna – pedagogika fanlari 
doktori, Toshkent axborot texnologiyalari 
universiteti huzuridagi pedagogik kadrlarni qayta 
tayyorlash va ularning malakasini oshirish tarmoq 
markazi; 

Kayumova Nasiba Ashurovna – pedagogika fanlari 
doktori, professor, Qarshi davlat universiteti; 

Taylanova Shoxida Zayniyevna – pedagogika fanlari 
doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent, O‘zbekiston davlat jahon 
tillari universiteti; 

Ibraximov Sanjar Urunbayevich – pedagogika fanlari 
doktori, Iqtisodiyot va pedagogika universiteti; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD), Samarqand 
davlat universiteti; 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD), 
Samarqanddavlatuniversiteti. 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri;

Atabayeva Nargis Batirovna – psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti; 

Shamshetova Anjim Karamaddinovna – psixologiya 
fanlari doktori, dotsent, O‘zbekiston davlat jahon 
tillari universiteti; 

Qodirov Obid Safarovich – psixologiya fanlari doktori 
(PhD), Samarkand viloyat IIB Tibbiyot bo‘limi 
psixologik xizmat boshlig‘i. 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

 

ОАK Ro‘yxati 

Mazkur jurnal Vazirlar Mahkamasi huzuridagi Oliy attestatsiya komissiyasi Rayosatining 2022-yil  
30-noyabrdagi 327/5-son qarori bilan tarix, iqtisodiyot, falsafa, filologiya, yuridik va pedagogika fanlari 
bo‘yicha ilmiy darajalar yuzasidan dissertatsiyalar asosiy natijalarini chop etish tavsiya etilgan ilmiy 
nashrlar ro‘yxatiga kiritilgan. 

 

“Ijtimoiy-gumanitar fanlarning dolzarb 

muammolari” elektron jurnali 2020-yil  

6-avgust kuni 1368-sonli guvohnoma bilan 

davlat ro‘yxatiga olingan. 

Muassis: “SCIENCEPROBLEMS TEAM” 

mas’uliyati cheklangan jamiyati 

 

Tahririyat manzili: 

100070. Toshkent shahri, Yakkasaroy 

tumani, Kichik Beshyog‘och ko‘chasi, 

70/10-uy. Elektron manzil: 

scienceproblems.uz@gmail.com 

Bog‘lanish uchun telefon: 

(99) 602-09-84 (telegram). 

mailto:scienceproblems.uz@gmail.com

Abstract. This article provides a comprehensive analysis of the theoretical foundations for developing students’ 
technical creativity. Technical creativity is understood as the ability of young people to form engineering-technical 
thinking, propose innovative ideas, and implement them in practice. The author theoretically examines the 
concept of technical creativity, its essential characteristics, stages of development, and its significance in the 
educational process. The article also explores the potential for fostering students’ technical creativity through 
pedagogical technologies, integrated learning activities, project-based work, and interactive methods. It highlights 
the importance of factors such as motivation, personal initiative, the creation of problem-based situations, and the 
encouragement of creative thinking in the development of technical creativity. Based on the research findings, 
effective methodological recommendations are proposed to enhance the development of technical creativity. This 
article serves as a valuable theoretical and practical resource for training creative, problem-solving, and 
innovation-oriented professionals in the higher education system. 

Annotatsiya. Mazkur maqolada talabalar texnik ijodkorligini rivojlantirishning nazariy asoslari keng yoritilgan. 
Texnik ijodkorlik — bu yoshlarning muhandislik-texnik fikrlashini shakllantirish, amaliyotda innovatsion 
gʻoyalarni ilgari surish va ularni hayotga tatbiq eta olish qobiliyatidir. Muallif tomonidan texnik ijodkorlik 
tushunchasining mazmun-mohiyati, uning shakllanish bosqichlari, taʼlim jarayonidagi oʻrni va ahamiyati nazariy 
jihatdan tahlil qilingan. Shuningdek, pedagogik texnologiyalar, integratsiyalashgan oʻquv faoliyati, loyihaviy ishlar 
va interfaol usullar orqali talabalarni texnik ijodkorlikka yoʻnaltirish imkoniyatlari koʻrib chiqilgan. Maqolada 
texnik ijodkorlikni rivojlantirishda motivatsiya, shaxsiy faollik, muammoli vaziyatlar yaratish va ijodiy fikrlashni 
ragʻbatlantirish kabi omillar muhim ahamiyat kasb etishi alohida taʼkidlangan. Tadqiqot natijalariga asoslanib, 
texnik ijodkorlikni rivojlantirishga xizmat qiluvchi samarali uslubiy tavsiyalar ilgari surilgan. Mazkur maqola oliy 
taʼlim tizimida ijodiy fikrlaydigan, muammolarni mustaqil hal eta oladigan, innovatsion yondashuvga ega kadrlarni 
tayyorlashda nazariy va amaliy jihatdan muhim manba boʻlib xizmat qiladi. 

Kalit soʻzlar: ijod, ixtirochilik, kreativlik, texnik ijodkorlik, ijodiy faoliyat, texnik  kreativlik, texnologik taʼlim. 

Kirish. Talabalarda texnik ijodkorlikni rivojlantirish uchun boshqalardan farqli oʻlaroq, 

qoʻshimcha mustaqil izlanishga intilishi, tasavvur va ijodiy qobiliyatlarini kengaytirishga 

boʻlgan ehtiyoji, tarixiy va zamonaviy adabiyotlarni erkin va ilmiy tahlil qilishga layoqatli 

boʻlishi, dunyodagi yangiliklardan xabardor boʻlishi, bu borada ommaviy axborot vositalari 

hamda internet tarmoqlaridan oqilona foydalanishga odatlanishi zarur. Shuningdek, taʼlim 

jarayonida erkin fikr yuritishi, yangi bilimlarni qiziqish va ichki ehtiros bilan oʻzlashtirishi, oʻz 

faoliyatini muntazam nazorat qilib borishi talab etiladi. 

Bizning mualliflik taʼrifimizga koʻra, texnik ijodkorlik — bu shaxsning muammolarni hal 

etish va texnologik yechimlarni ishlab chiqish uchun zarur boʻlgan ijodiy salohiyatining 

ifodasidir. Texnik ijodkorlik nafaqat yangi texnologiyalarni yaratishni, balki mavjud texnologik 

vositalarni yanada samarali va maqbul shaklda qoʻllashni ham oʻz ichiga oladi. Har qanday 

innovatsiyaning asosi aynan texnik ijodkorlikdir. 

Innovatsiyalar paydo boʻlishi uchun insonlar ilgari yaratilgan tajribalarni tahlil qilib, 

undan foydali xulosalar chiqaradi. Masalan, har yili dunyoda minglab yangi qurilmalar, dasturiy 

mahsulotlar va texnik vositalar paydo boʻladi. Ular inson hayotini soddalashtiradi, mehnat 

unumdorligini oshiradi va ijodiy ehtiyojlarga mos javob beradi. 

Materiallar va metodlar. Ijodkorlik tushunchasi oʻz mohiyatiga koʻra, yangilik yaratish, 

mavjud tasavvurlardan farqli, original va ahamiyatli obrazlar, gʻoyalarni ishlab chiqish bilan 

bogʻliqdir. A.V. Petrovskiy ijodiy tasavvur haqida shunday taʼrif beradi: “Yaratuvchi tasavvur – 

bu shunchaki yangicha fikrlash emas, balki asl va qimmatli mahsulotlarda ifodalanuvchi yangi 

tasvirlarni mustaqil ravishda yaratish qobiliyatidir” [3]. 

Nufuzli tadqiqotchi N. Muslimov esa quyidagi fikrni ilgari suradi: “Rivojlantirish va 

tarbiya – bu individga nisbatan yagona maqsadga yoʻnaltirilgan holda taʼsir etadi. Bunda 

rivojlantirish mavjud sifatlarni takomillashtirishga xizmat qilsa, tarbiya esa jamiyatda qabul 

qilingan axloqiy meʼyorlar asosida hali shakllanmagan sifatlarni vujudga keltirishga qaratiladi” 

[4]. Ushbu yondashuvdan kelib chiqib, shuni taʼkidlash mumkin: ijodiy tasavvurni rivojlantirish 

– bu shaxsning jamiyatda oʻz imkoniyatlarini toʻla roʻyobga chiqarishiga xizmat qiluvchi, 

mavjud bilimlar bazasida yangilik yaratish faoliyatini ifodalaydi. 

Texnik ijodkorlik jarayoni bir necha bosqichdan iborat: avval gʻoya shakllanadi, keyin 

esa bu gʻoyani aniqlashtirish, loyiha shaklida ifodalash va amaliyotga joriy qilish uchun 

rejalashtirish bosqichi keladi. Soʻngra, eksperimentlar oʻtkazish, prototiplar yaratish va ularni 

sinovdan oʻtkazish bosqichlari amalga oshiriladi. 

Mazkur jarayonni muvaffaqiyatli olib borish uchun taʼlim va uzluksiz oʻrganish muhim 

oʻrin tutadi. Shaxs oʻz qobiliyatlarini kengaytirish maqsadida doimiy ravishda yangi bilimlarni 

egallashi, zamonaviy metodlarni oʻzlashtirishi, amaliy tajriba toʻplashi kerak. Shu bilan birga, 

erkin fikrlash imkonini beruvchi innovatsion muhitni shakllantirish ham muhimdir: masalan, 

jamoaviy hamkorlikni ragʻbatlantirish, ochiq muloqot va fikr almashuviga sharoit yaratish kabi. 

Texnik ijodkorlik — zamonaviy jamiyatda muhim konsepsiya boʻlib, u insonlarga 

muammolarni hal qilish imkonini beradi va ilmiy-texnik taraqqiyotning yetakchisidir.[1] 

Ijodkorlik evaziga biz har kuni yangi gʻoyalar bilan yuzma-yuz boʻlamiz; kundalik hayotda turli 

innovatsiyalarni sinovdan oʻtkazamiz va ulardan samarali foydalanamiz. Demak, texnik 

ijodkorlik nafaqat texnika yoki ilm-fan sohasida, balki hayotning barcha jabhalarida katta 

ahamiyatga ega. 

Muhokama va natijalar. Talabalik davrida kreativlikni rivojlantirishning asosiy 

jihatlaridan biri — bu davrda yoʻnaltirilgan kasbiy kreativlik shakllanishidir. Yaʼni, kasbiy 

faoliyatga intilish motivatsiyasi talaba shaxsining bilim olishdagi faolligini oshiradi, oʻz hayot 

tarzini belgilashga yordam beradi. Har qanday shaxs kasbiy bilimlari ortidan muayyan faoliyat 

tajribasini egallaydi. Shu bois, har bir shaxs oʻz kreativlik salohiyatini rivojlantirish orqali 

kasbiy faoliyatini shakllantirishi va takomillashtirishi zarur. 

Talabalar bu kabi tajribalarni oliy taʼlim muassasalarida taʼlim-tarbiya olish jarayonida 

oʻzlashtirib, butun hayoti davomida boyitib boradilar. Shu bois, taʼlim jarayonida faqat nazariy 

bilimlar emas, balki kasbiy kompetensiyalarni ham egallash, shaxsiy kreativ salohiyatni 

rivojlantirishga alohida eʼtibor qaratish lozim. 

Ijodiy faoliyatni shakllantirish va ijodkor shaxsni tarbiyalash bosqichlarini Sh.S. 

Sharipov psixofiziologik asosda bir necha bosqichga ajratadi. Unga koʻra, birinchi bosqich — 

havas boʻlib, ehtiyojning eng oddiy shakli sanaladi va ongli ravishda boshqariladi. Ikkinchi 

bosqich — xohish, u ham ongli tarzda shakllanadi va shaxsning narsa yoki hodisaga boʻlgan 

ijobiy munosabatini bildiradi. Uchinchi bosqich — qiziqish boʻlib, xohish va unga doir 

tushunchalarning birikmasi asosida yuzaga keladi. Qiziqish hayotdagi tashqi taʼsirlar, shaxsiy 

faoliyat hamda taʼlim-tarbiya jarayonining natijasida shakllanadi.[2] 

Bunday jarayonlarda diqqat, idrok, xotira, fikrlash, tasavvur, sezgi va iroda kabi 

psixologik omillar muhim rol oʻynaydi. Zehnli, topqir, sinchkov, izlanuvchan, faol shaxslar 

mustaqil va ijodiy faoliyatga tayyor boʻladi. Taʼlim jarayonining aynan shunday asosda tashkil 

etilishi pedagog va talaba oʻrtasidagi muloqotni individual va differensial yondashuv asosida 

amalga oshiruvchi innovatsion texnologiyalarni joriy qilishni talab etadi. 

Pedagogik innovatsiyalarning samarali joriy etilishi uchun ijodiy faoliyatning turli 

yoʻnalishlaridan foydalanish muhim: 

 Maʼnaviy ijodkorlik — bu pedagog va talaba oʻrtasida axloqiy-ruhiy sohada yangi sifat 

koʻrsatkichlariga erishishni koʻzlovchi noyob yondashuv; 

 Didaktik ijodkorlik — bu oʻquv materiallarini tanlash, loyihalashtirish va yangi 

oʻzlashtirish usullarini ishlab chiqishga asoslangan ijodiy faoliyat turi; 

 Texnologik ijodkorlik — bu pedagogik jarayonni toʻliq qamrab oluvchi, yangi tizimlar, 

metod va texnikalarni ishlab chiqish orqali yuqori natijalarga erishishni koʻzlovchi 

murakkab faoliyat turi; 

 Tashkiliy ijodkorlik — bu rejalashtirish, nazorat qilish, resurslarni safarbar etish, tashqi 

muhit bilan aloqalarni yoʻlga qoʻyish va boshqaruv jarayonlarida yangi yondashuvlarni 

joriy etishni oʻz ichiga oladi.[5] 

Shu nuqtai nazardan, bizning tadqiqotimizda pedagogik faoliyatda innovatsion 

yondashuvni joriy etishda aynan didaktik va tashkiliy ijodkorlik elementlariga tayanish 

maqsadga muvofiqdir. Ijodiy faoliyatda insonning nafaqat aqliy va psixologik, balki madaniy, 

estetik va axloqiy xususiyatlari ham muhim omil hisoblanadi. 

Angliyalik olim Hayes shunday fikr bildiradi: “Ijodkor va oddiy inson oʻrtasida keskin 

kognitiv tafovut yoʻq. Oʻrtachadan yuqori intellekt va zarur koʻnikmalarga ega inson buyuk asar 

yaratishga qodir. “Shundan xulosa qilish mumkinki, aslida har birimizda ijodiy faoliyatga zarur 

boʻlgan salohiyat mavjud. Faqatgina boy tasavvur, mustahkam intilish va maqsadga 

yoʻnaltirilgan mehnat orqali bu salohiyatni yuzaga chiqarishimiz mumkin.[6] 

Ijodiy qobiliyatlarni rivojlantirishda ijodiy faoliyatning oʻrni alohida ahamiyat kasb 

etadi. Ayniqsa, ijodiy tasavvur qilish – bu jarayonning asosiy omillaridan biridir. Chunki aynan 

ijodiy tasavvur orqaligina voqelikning yangi va muhim jihatlarini anglash, kashf etish 

imkoniyati yuzaga keladi. 

Tahliliy yondashuvlar va ilmiy-tadqiqot natijalarining konseptual hamda empirik 

asoslari shuni koʻrsatadiki, talabalarda texnik ijodkorlikni rivojlantirishda quyidagi tarkibiy 

omillar muhim oʻrin tutadi: 

 Talabaning kasbiy faoliyatiga nisbatan pedagogik-psixologik yoʻnaltirilganligi, oʻz bilim, 

koʻnikma va malakalarini amaliyotda qoʻllashga tayyorligi, boʻlajak kasbiy 

muvaffaqiyatlarga intilish ehtiyoji bilan bogʻliq motivatsion-axloqiy komponent; 

 Bilim, koʻnikma va malakalarni oʻzlashtirish darajasi, shaxsning bilish faoliyati, 

mustaqilligi, nostandart tafakkur tarzi va ijodiy fantaziyasini shakllantiruvchi kognitiv 

komponent; 

 Kasbiy faoliyatda oʻzini rivojlantirish, bilimlarni amaliyotga tatbiq qilish, muammoli 

vazifalarni ijodiy hal etish, faoliyat natijalarini tahlil qilish va baholashga asoslangan 

amaliy faoliyat komponenti, bu esa oʻz navbatida zamonaviy va ijodiy taʼlim muhiti 

mavjud boʻlishi bilan chambarchas bogʻliqdir. 

Talabalarda texnik ijodkorlikni rivojlantirishda quyidagi pedagogik shart-sharoitlar 

muhim ahamiyatga ega:[4] 

 Taʼlim jarayonida talabani faoliyat subyekti sifatida shakllantirishga xizmat qiluvchi real 

pedagogik vaziyatlarni modellashtirish; 

 Mavjud bilimlar asosida ichki mantiqiy aloqalarni koʻra olishni taʼminlovchi didaktik 

vositalarni loyihalash va amaliyotga tatbiq qilish; 

 Auditoriyada talabalarning bilish faoliyati, fikr almashinuvi va erkin ijodiy fikrlash 

imkoniyatini yuzaga keltiruvchi taʼlim muhitini yaratish; 

 Professor-oʻqituvchilarning interfaol oʻqitish uslublari va zamonaviy pedagogik 

texnologiyalardan samarali foydalanish kompetensiyasini oshirish. 

Oliy taʼlim muassasalari talabalarida texnik ijodkorlikni rivojlantirish mazmuni, asosan, 

ularning ijodiy qobiliyatlarini harakatga keltirish, faollashtirish va takomillashtirish 

jarayonlariga yoʻnaltiriladi. Talabalarning kreativ salohiyati darajasini belgilovchi mezonlar 

asosida ijodiy qobiliyatlarni shakllantirish quyidagi bosqichlarda amalga oshiriladi:[7] 

1. Moslashuv bosqichi – odatda birinchi va ikkinchi bosqich talabalarini qamrab oladi. Bu 

davrda talaba yangi ijtimoiy rolni anglaydi va bu jarayon pedagogik faoliyatga barqaror 

munosabat shakllanishi, kasbiy vazifalarni tushunib yetish bilan tavsiflanadi. Shu 

sababli aynan ushbu bosqich – kommunikativ, perspektiv hamda ilmiy-bilish 

qobiliyatlarini rivojlantirish uchun eng maqbul davr hisoblanadi. 

2-bosqich (reproduktiv-ijodiy bosqich) 

Mazkur bosqich oliy taʼlim muassasalarining ikkinchi kurslarini qamrab oladi va 

talabani taʼlim-tarbiyaviy jarayonning faol ishtirokchisiga aylanish intilishi asosida shakllanadi. 

Bu davrda talabada pedagogik voqelikka nisbatan barqaror qadriyatli munosabat vujudga 

keladi. Psixologik-pedagogik bilimlarning ahamiyati ortadi va pedagogik jarayon ishtirokchilari 

oʻrtasida subyekt-subyekt munosabatlarini shakllantirishga intilish yaqqol koʻzga tashlanadi. 

Talabalar oʻqituvchini oʻzlarining kasbiy hamkorlari sifatida qabul qila boshlaydilar. 

Mazkur bosqichda pedagogik faoliyatning umumiy maqsad va vazifalari belgilangan 

boʻlsada, bu faoliyatning aniq yoʻnalishi va mezonlari hali shakllanmagan boʻladi. Reproduktiv 

faoliyat doirasida ijodiy faollikning namoyon boʻlishi, asosan, tashkiliy, suгgеstiv, ekspressiv va 

tadqiqotchilik qobiliyatlari asosida shakllanadi hamda rivojlanadi. Bu esa ijodiy potensialning 

muayyan asosda rivoj topishi uchun qulay imkoniyatlar yaratadi. 

3-bosqich (ijodiy-reproduktiv bosqich) 

Bu bosqich oliy taʼlim muassasasining uchinchi kursini qamrab oladi. Talabalarning bu 

davrdagi asosiy xususiyatlari ularning shakllangan pedagogik idealga muvofiq boʻlishga 

intilishida namoyon boʻladi. Ular nazariy va amaliy faoliyat davomida yuzaga keladigan 

axborot-tahliliy, baholash, konstruktiv va prognostik muammolarni mustaqil hal qila olish 

qobiliyatiga ega boʻladilar. 

Ijodiy faoliyat bu bosqichda standart pedagogik vaziyatlarda yangi yondashuvlar, 

yangicha yechimlar topishga qaratilgan boʻlib, reproduktiv xarakterga ega. Mazkur davrda 

talabada didaktik, tashkiliy va ijodiy qobiliyatlarning shakllanishi uchun optimal sharoitlar 

yaratiladi. 

4-bosqich (ijodiy bosqich) 

Bu bosqich oliy taʼlim muassasasining toʻrtinchi kursini oʻz ichiga oladi va ijodiy 

qobiliyatlarni cheksiz rivojlantirish imkoniyatlari bilan ajralib turadi. Bu davr kasbiy 

faoliyatning maqsadi, yoʻnalishi va usullarini anglab yetish, psixologik-pedagogik bilimlarning 

moslashuvchanligi (mobilligi) bilan tavsiflanadi. Talaba yangi taʼlim va tarbiya 

texnologiyalarini izlab topish, ularni amaliyotga joriy etishga doimiy intiladi. 

Ijodiy faollik turli shakllarda namoyon boʻladi, jumladan, pedagogik improvizatsiya, 

pedagogik intuitsiya va boshqalar koʻrinishida. Bu esa kasbiy oʻsish va ijodiy yondashuvlarni 

mustahkamlashda muhim omil boʻlib xizmat qiladi. 

Talabalarda ijodiy qobiliyatlarni shakllantirish metodlari va shakllari 

Ijodiy qobiliyatlarni rivojlantirish jarayonini tashkil etishning umumiy metodlarini 

aniqlash, tadqiq qilinayotgan muammoni ilmiy asosda anglash zaruratini bildiradi. Bu 

jarayonda biz “umumiy metodlar” ostida talaba faoliyatini pedagogik boshqarish usullarini 

tushunamiz. Bular bilimga oid, mehnatga oid, ijtimoiy, axloqiy, oʻyinli, sportga oid, badiiy-

estetik, ekologik va boshqa yoʻnalishlardagi metodlardir. 

Ushbu metodlar talabalarning kasbiy-ijodiy qobiliyatlarini rivojlantirishda 

qoʻllaniladigan moddiy va maʼnaviy madaniyat vositalari sifatida namoyon boʻladi. Oliy taʼlim 

muassasalarida ushbu jarayon tarbiyaning ajralmas qismi hisoblanganligi sababli, tarbiya 

metodlarining yangicha asosda tasnifi amalga oshirilishi kerak. Bu jarayonda taʼsirchanlikka 

ega boʻlgan asosiy uch guruh metodlarni ajratish mumkin. 

Faoliyat shakllari 

Ijodiy qobiliyatlarni rivojlantirish jarayonida foydalaniladigan shakllar ikki turga 

boʻlinadi: 

1. Auditoriya mashgʻulotlari shakllari – muammoli maʼruzalar, muammoli seminarlar va 

boshqalar. 

2. Auditoriyadan tashqari shakllar – evristik suhbatlar, koʻrgazmalar, tanlovlar, badiiy ijod, 

ekskursiyalar, turli mehnat turlari va h.k. 

Bunda bir shakl turli vositalar bilan uygʻunlashtirilgan holda qoʻllanishi mumkin. 

Masalan, konferensiya – bu shakl boʻlib, u filologik, pedagogik, matematik va boshqa vositalar 

bilan birlashtiriladi. Aksincha, bir vosita asosida turli tadbir shakllari tashkil etilishi mumkin – 

masalan, koʻrgazma, tanlov, toʻgarak va boshqalar. 

Shakl va vositalarning toʻgʻri tanlanishi kasbiy-ijodiy qobiliyatlarni rivojlantirish 

jarayonini samarali va optimallik bilan boshqarish imkonini beradi. 

Xulosa. Olib borilgan tadqiqot natijalari asosida muammo boʻyicha mavjud ilmiy 

manbalarning tahlili quyidagi holatlarni aniqlash imkonini berdi: 

1. Talabalarning kasbiy-shaxsiy shakllanishi bilan bogʻliq koʻplab tadqiqotlar olib borilgan 

boʻlsa-da, aynan ijodiy qobiliyatlarni rivojlantirish masalasiga bagʻishlangan mustaqil 

ilmiy tadqiqotlar yetarli darajada amalga oshirilmagan. Bu esa muammoning 

dolzarbligini va ilmiy oʻrganish zaruriyatini koʻrsatadi. 

2. Xorijdagi va mamlakatimizdagi pedagog hamda psixolog olimlar tomonidan olib 

borilgan tadqiqotlarda “kreativlik” atamasi koʻpincha “ijodkorlik” yoki “pedagogik 

ijodkorlik” tushunchalari bilan sinonim tarzida talqin etilgan. Biroq, kreativlikning 

oʻziga xos mohiyati, yaʼni u ijodkorlikning tarkibiy elementi yoki boshlangʻich bosqichi 

ekani toʻgʻrisida yetarlicha asoslangan ilmiy mulohazalar mavjud emas. 

3. Ayniqsa, talabalarda kreativ qobiliyatlarni rivojlantirish muammosi mustaqil tadqiqot 

obyekti sifatida chuqur oʻrganilmagan. Bu holat, oʻz navbatida, talabalarda kasbiy 

faoliyatga yoʻnaltirilgan ijodiy qobiliyatlar tuzilmasini ishlab chiqish, interfaol taʼlim 

metodlari va innovatsion pedagogik texnologiyalar imkoniyatlaridan samarali 

foydalanish orqali ushbu jarayon samaradorligini oshirishga yoʻnaltirilgan kompleks 

pedagogik tizimni amaliyotga joriy etish zarurligini asoslaydi. 

